
Windows 98-Kurs Siet 73 plattpartu.de   

   plattpartu.de  Windows 98-Kurs © M.-L. Lessing 

De Fastplatt plegen 
Op de Fastplatt sammelt sik mit de Tied veel Daten. De warrt dor so 
afleggt, as se opduukt – also in chronoloogsche Reegnfolg; nich na’n 
sinngemäßen Tosamenhang. Klingt al beten na Kuddelmuddel, nich? 
Noch leger warrt dat, wenn Se faken mal gröttere Datenmengen löscht 
orr Programme de-installeert. Denn gifft dat „Löcker“ in de 
Datenblöcke; in de Löcker warrt denn wedder Datein rinstoppt; passt 
nich ganz; Datein warrt in Fragmente opdeelt... Opklaarn is anseggt! 

Bereinigen 
• Gaht Se in’n Explorer in’t Kontextmenü vun de Fastplatt 

(Rechtsklick). 

• Wählt Se Eigenschaften. 

• Op de Registerkoort Allgemein 
köönt Se dat Laufwerk 

aufräumen laten. 

• Nu warrt eersmal överflödige Datein löscht. Kiekt Se 
sik nau an, wat ankrüüzt is. Nerrn in’t Fenster gifft’t en 

Beschreibung vun 
den markeerten 
Indrag. Se köönt 
Krüüzen setten orr 
wegklicken.  

• Denn OK. 
 

Nu sünd beten Daten 
löscht, avers de 
„Löcker“ in de 
Konfiguraschoon sünd 
dormit nich weg. Dorför mööt alle Daten systemaatsch 
ümschicht’t warrn, dat se 
optimaal tosamenpasst. Dat 
maakt de 
Defragmentierung . 

Defragmenteern 
• Gaht Se in’n Explorer in’t Kontextmenü vun de Fastplatt, 

Befehl Eigenschaften, Registerkoort Extras. 

• Klickt Se op de Schaltflach Jetzt optimieren. 

• Geevt Se den PC je na de Grött vun de Fastplatt un Tostand 
vun’t Dateisystem 1-3 Stünnen Tied. Se hebbt nu Paus; laat 
Se den PC in Roh lopen; he deit allens automaatsch. 

De Defragmentierung schullen Se alle poor Maanden lopen 
laten – sünnerlich na grote Löschungen orr Installaschoonen.

